
Ao amin’ny 1 Korintiana 5:7, dia nampifandraisin’i Paoly

tamin’ny fanomboana an’i Jesosy tamin’ny Paska tao

amin’ny Testamenta Taloha:

"Fa voavono tokoa Kristy [ny Mesia], Paska

ho antsika."

Misy fampiharana mazava ny Paska amin'ny sorona

nataon'i Jesosy teo amin'ny hazo fijaliana. Afaka milaza

isika fa efa ho taonjato roapolo lasa izay, no novonoina ny

Zanak’Ondrin’ny Paska, ary ny Rany dia ao anaty bakoly.

Efa nalatsaka ny Rany, nefa tsy afaka miaro antsika ny ra

raha mbola mitoetra ao anaty bakoly. Tsy maintsy mamindra

ny ra avy amin'ny bakoly mankany amin'ny toerana misy

antsika isika.

Teo ambanin'ny fanekena taloha, dia nampiasaina ny

hysopa, fa inona kosa no ampiasaintsika eo ambanin’ny

fanekena vaovao? Ny valiny dia ny fijoroan-tsika ho

vavolombelona. Ny fijoroan-tsika ho vavolombelona

manokana dia manala ny ra avy ao anaty bakoly ary

mampihatra izany amin’ny “tranontsika” — amin’ny

fiainantsika, ny toe-java-misy antsika, ary ny

fianakaviantsika. Mandresy an’i Satana isika rehefa mijoro

ho vavolombelona manokana ny amin’izay lazain’ny Teny ny

amin’ny ataon’ny ran’i Jesosy ho antsika.

Misaotra Anao, Jehovah ô, noho ny amin’ny ran’i Jesosy.

Manambara aho fa Jesosy dia natao sorona ho ahy, ary

miantehitra amin’ny Rany aho mba hanadiovana sy

hanafahana ahy amin’ny ota. Mijoro ho vavolombelona

manokana amin’i Satana aho ny amin’izay lazain’ny Teny ny

amin’ny ataon’ny ran’i Jesosy ho ahy, amin’ny anaran’i

Jesosy Kristy, Amena.

Fivoriana fampaherezam-panahy

Izaho dia mijoro ho vavolombelona amin'i
Satana manokana momba izay lazain'ny
Tenin'Andriamanitra fa ataon'ny ran'i
Jesosy ho ahy.

"Misy zavatra telo tokony
hataonao mba

handraisana ny batisa
amin'ny Fanahy Masina:
mangetaheta, manatona

an'i Jesosy, ary
misotroa."
Dries Du Plessis

